
   Вĕç, вĕç, акăш

   Геннадий Юмарт | Сăвă

   Вĕç, вĕç, акăш, вĕç, акăш,

Китай хирне аниччен,

Хусан енчи хунсенчен

Салам кала эс, акăш,

Мăн асатте хутлăхне,

Пуçне тайсам ун умне.



Вĕç, вĕç, акăш, вĕç, акăш,

Улту — Алтай хушшинче,

Тусем çинчи чул çинче

Сăнасамччĕ эс, акăш,

Мăн асатте тамхине,

Шăл çунатпа тусанне.



Хунсем унта хунанă:

Тухья пекех тĕл тупса

Тухья тунă тет ăста,

Тухья ятне туяннă.

Пăлхар-сăвар асатте

Вăй пухнă тет çав тĕлте.



Вĕç, веç, акăш, вĕç, акăш,

Пирĕн сыхчă эсĕ пул.

Инçе çула çуллен-çул

Калла-малла виç, акăш,

Авалхи тăванлăха

Упрасам яланлăха.

  